
ᐋᒡᒌᓯ 16, 2022 

 
ᒥᔅᑕ ᓘᑎ ᑑᒪᓯ 
ᐃᒃᓯᕙᐅᑕᖅ 
ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ 
 

ᐱᔾᔪᑎᓕᒃ: ᐃᖃᓗᖕᓂ ᓄᓇᓕᐸᐅᔭᒃᑯᑦ ᐋᒡᒌᓯ 2022 − ᓇᓗᓇᐃᕐᓯᓂᖅ − ᓄᓇᓕᐸᐅᔭᒥ 
ᑐᐊᕕᖕᓇᕐᑐᒧᐊᕐᓂᖅ ᐃᒪᖃᑦᑎᐊᙱᓐᓂᖕᒧᑦ 

ᑲᑎᒪᑎᑦᑎᔨ ᑑᒪᓯᒧᑦ, 
 
ᐃᖃᓗᖕᓂ ᓄᓇᓕᐸᐅᔭᒃᑯᑦ (“ᓄᓇᓕᐸᐅᔭᒃᑯᑦ”) ᐃᒥᖅᑕᖃᑦᑕᕐᒪᑕ ᐃᒥᖅᑕᕐᕕᖕᒥᑦ, ᓴᓇᐅᒐᖅ ᐋᖅᑭᒃᓯᒪᔪᑦ 
ᐃᒪᖃᕐᓂᐊᕐᓗᓂ ᓈᒻᒪᒃᑐᒥᑦ ᐃᒥᖅᑕᐅᖃᑦᑕᕐᓂᐊᕐᑐᓂᑦ ᓄᓇᓕᐸᐅᔭᓂᑦ. ᐃᒥᖅᑕᕐᕕᒃ 
ᐃᒻᒥᕐᑕᐅᒃᑲᓐᓂᖃᑦᑕᕐᐳᑦ ᐊᕐᕌᒍᑕᒫᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ ᑰᒃᑐᓂᑦ ᐊᐅᖕᓂᑯᓂ ᐊᐳᑎᒥ 
ᖃᐅᓯᕐᓇᕐᑎᓪᓗᒍᓗ. ᐃᒥᕐᑕᖃᑦᑕᕐᑐᑦ ᐊᑐᐃᓐᓇᒥ ᐃᒥᖕᒥᑦ ᐃᒥᖅᑕᕐᕕᖕᒥᑦ ᐅᑭᐅᒃᑯᑦ. ᐊᕐᕌᒍᓂᑦ ᑰᒃᑎᓪᓗᒍ 
ᖃᐅᓯᕐᑎᓪᓗᒍᓘᓐᓃᑦ ᐊᑦᑎᒃᑳᖓᑦ ᐃᒥᖅᑕᕐᕕᒃᓗ ᑕᑕᑦᑐᓐᓇᕋᓂ, ᐅᕝᕙᓘᓐᓃᑦ, ᐊᕐᕌᒍᒥᑦ 
ᐃᒪᖅᑐᓗᐊᕐᑎᓪᓗᒋᑦ, ᐃᒥᖅᑕᐅᖃᑦᑕᕐᓂᐊᕐᑐᒥᑦ ᐃᒪᑭᖃᑦᑕᕐᒪᑦ ᓄᓇᓕᐸᐅᔭᓄᑦ ᐅᑭᐅᒃᑯᑦ.  

ᓄᓇᓕᐸᐅᔭᑦ ᐊᖏᕐᑕᐅᓯᒪᔪᑦ ᐃᓚᒋᐊᕐᓗᑎᒃ ᐃᒥᖅᑕᕐᕕᖕᒥᑦ ᐊᕐᕌᒍᑕᒫᑦ ᓂᐅᖁᙴᑉ ᑰᖓᓂ 
ᐱᒋᐊᓚᐅᕐᖢᑎᒃᓗ ᑕᒪᑐᒪᓂ ᐊᕐᕌᒍᒧᑦ ᐊᕐᕌᒍᑕᒫᑦ ᐃᓚᒋᐊᕐᓯᓂᖕᒥᑦ ᔫᓂ 10-ᖑᑎᓪᓗᒍ; ᑭᓯᐊᓂ, 
ᓂᐅᖁᙴᑉ ᑰᖓ ᑰᖕᒪᑦ ᐊᕐᕌᒍᑦ 40 ᐊᑦᑎᒃᖢᓂ, ᑰᒃᑕᖓᓗ ᐊᑦᑏᓐᓇᕈᓂ ᓄᓇᓕᐸᐅᔭᒃᑯᑦ 
ᑕᑕᑦᑐᓐᓇᔾᔮᙱᑕᖓᑦ ᐃᒥᖅᑕᕐᕕᒃ ᖁᐊᓚᐅᙱᓪᓗᓂ.  

ᑕᐃᒪᐃᓕᖓᔪᖅ ᓂᕆᐅᓇᙱᑦᑐᒧ ᐃᒥᕐ ᐊᑐᕐᑕᐅᓂᖓᓂ ᐅᑭᐅᖅ ᐅᐱᕐᖔᕐᓗ (ᓱᕈᕐᖢᓂ ᓴᓗᒻᒪᕐᓴᕐᓯᒪᔪᖅ 
ᐃᒪᖅ ᐊᒻᒪᓗ ᖃᑦᑎᕆᓂᖕᒧᑦ), ᑕᐃᒪᙵᑕᒫᓪᓗ ᐸᓂᕐᖢᓂ, ᐃᓚᐅᓪᓗᓂ ᑰᑭᓛᖑᓪᓗᓂ ᓂᐊᖁᙴᑉ ᑰᖓ 
ᐊᕐᕌᒍᑦ 42−ᖑᓕᕐᑐᑦ ᔪᓚᐃ 2022-ᒥᑦ. ᐋᒡᒌᓯ 10−ᖑᓕᕐᑎᓪᓗᒍ, 200,745 m3−ᓂᑦ ᓅᑦᑎᓚᐅᕐᐳᑦ 
ᐃᒥᖅᑕᕐᕕᖕᒧᑦ. ᓄᓇᓕᐸᖑᔭᑦ ᑲᖐᓱᒃᑐᑦ ᐃᒻᒥᕐᑕᐅᔾᔮᕋᓱᒋᙱᖦᖢᑎᒃ ᐃᒥᖅᑕᕐᕕᒃ ᑕᑕᑕᐅᓗᓂ 
ᖁᐊᓚᐅᙱᑎᓪᓗᒍ ᒪᓕᒃᓗᓂ ᐱᔪᓐᓇᐅᑎᒧᑦ ᖃᓄᐃᓕᖓᓂᖓᓂ ᑰᑦᑎᐊᙱᑉᐸ ᓲᖃᐃᒻᒪ ᑰᑦᑎᐊᔾᔮᙱᒻᒪ 
ᑰᒃ, ᓄᓇᓕᐸᐅᔭᑦ ᐊᑐᐃᓐᓇᐅᔪᓂ ᑰᒃᐸ ᒥᓪᓗᐊᕐᕕᖕᒥᑦ.  

425, 828 m3−ᓂᒃ ᓱᓕ ᐃᒻᒥᕐᑕᐅᒃᑲᓐᓂᕆᐊᓕᒃ ᐃᒥᖅᑕᕐᕕᒃ.  

1) ᓇᓚᐅᑦᑖᕐᑕᐅᓯᒪᔪᑦ ᒥᓪᓗᐊᕐᑕᐅᔭᕆᐊᓕᒃ ᓄᓇᓕᐸᐅᔭᓄᑦ ᐃᒥᒐᒃᓴᖏᓐᓂᑦ ᐅᑭᐅᒧᑦ 2022-
2023, ᐋᖅᑭᒃᓱᖅᓯᒪᕗᖅ ᐅᓅᓇ:  

a. ᓇᓚᐅᑦᑖᕐᑕᐅᓯᒪᔪᑦ ᒥᓪᓗᐊᕐᑕᐅᔭᕆᐊᓕᑦ ᐊᔾᔨᒋᔭᖓ ᓇᓚᐅᑦᑖᒐᑦ ᑐᙵᐅᑎᔾᔪᑎ 
ᐃᒪᖃᕆᐊᓕᒃ ᐅᑭᐅᒧᑦ 2022-2023 (ᐃᓱᒪᙳᐊᕐᖢᓂ 4,000 m3/ᐅᓪᓗᓄᑦ ᐊᑐᕐᑕᐅᔪᖅ 
ᐅᑐᐱᕆ 1, 2022−ᒥᑦ - ᔫᓂ 15, 2023-ᒧᑦ) ᐃᓚᓗᒍ ᐊᑐᕐᑕᐅᓂᐊᕋᓱᒋᔭᖅ ᐋᒡᒌᓯ 1-ᒥᑦ 
ᓯᑎᐱᕆ 30, 2022-ᒧᑦ (3,368 m3/ᐅᓪᓗᕐᒥᑦ, 75 ᐳᓴᓐᑎᐅᔪᖅ ᐊᑐᕐᑕᒥ ᔫᓂ−ᔪᓚᐃ 
2022) ᐲᕐᓗᒍ ᑰᖃᑦᑕᕐᑐᖅ ᑕᑕᓐᓂᐊᕐᓗᒍ ᐃᒥᖅᑕᕐᕕᒃ ᖃᖓᓂ ᐊᑦᑎᒃᖢᓂ, 25 ᐳᓴᓐᑎ, 
ᑐᑭᓕᒃ, ᕿᑎᐊᓂ, 75 ᐳᓴᓐᑎ, ᐊᒻᒪᓗ ᑰᒃᔪᐊᓛᖓ WSC ᐃᒥᖅᑕᕐᕕᖕᒥᑦ 10UH012 
(ᑰᒃᑐᖅ ᐃᒥᖅᑕᕐᕕᖕᒧᑦ ᐃᖃᓗᐃᑦ ᖃᓂᒋᔭᖓᓂ).  

2) ᓇᓚᐅᑦᑖᕐᑕᖅ ᒥᓪᓗᐊᕐᑕᐅᓚᐅᕐᑐᑦ ᓂᐊᖁᙴ ᑰᖓᓂ ᐊᑯᓐᓂᖓᓂ ᐋᒡᒌᓯ 15-ᓗ ᓯᑎᐱᕆ 
30, 2022-ᓗ ᐊᔾᔨᒌᙱᑦᑑᑎᓄ ᒥᓪᓗᐊᕐᓂᖕᓄᑦ (10 ᐳᓴᓐᑎ ᑕᐅᕗᖓ 100 ᐳᓴᓐᑎᒧᑦ) 
ᐊᑦᑎᓛᖓᓂ,  25 ᐳᓴᓐᑎ, ᑐᑭᓕᒃ, ᕿᑎᐊᓂ, 75 ᐳᓴᓐᑎ, ᐊᒻᒪᓗ ᑰᒃᔪᐊᓛᖓ WSC 
ᐃᒥᖅᑕᕐᕕᖕᒥᑦ 10UH012 (ᓂᐊᖁᙴ ᑰᖓ).  

ᑎᑭᓐᓂᐊᕐᓗᒍ ᑯᕕᓕᕋᔭᕐᓂᖓᓂ ᐃᓱᐊᓂ ᐃᒥᖃᕐᓂᐅᑉ, ᓂᐊᖁᙴ ᑰᖓ ᐅᖓᑖᓄᐊᕐᐸᓪᓕᐊᓕᕋᔭᕐᑐᖅ 25 
ᐳᓴᓐᑎᒥ ᖃᖓᓂᓂᑦ. ᑰᖕᓂᐅᔪᖅ ᖃᐅᔨᓴᕐᑕᐅᓂᖏᑦ 5 ᐳᓴᓐᑎᒥ ᑐᙵᐅᑦᑎᔪᖅ. 

ᐱᕕᑭᒃᓴᕐᓂᖕᒧᑦ ᐅᑭᐅᒥ ᐱᐊᓂᖕᓂᐊᕐᓗᒍ ᐃᓚᒋᐊᕈᑖ, ᓄᓇᓕᐸᐅᔭᑦ ᑐᒃᓯᕋᕐᓂᐊᕐᐳᑦ ᓄᓇᕗᒻᒥ ᐃᒪᓕᕆᔩᑦ 
ᑲᑎᒪᔨᖏᓐᓄᑦ ᐋᖅᑭᒋᐊᕐᓗᓂᔾᔪᒃ ᐱᔪᓐᓇᐅᑎᑎᒃ ᐊᖏᓂᕐᓴᒥᑦ ᐱᔪᓐᓇᖁᓪᓗᒋᑦ ᒫᓐᓇ ᐱᔭᐅᔪᓐᓇᕐᑐᒥᑦ 
ᓂᐊᖁᙴᑉ ᑰᖓᓂ ᐊᒻᒪ ᐊᑐᕐᒥᓗᑎᒃ ᐊᑎᖃᙱᑦᑐᒥᑦ ᑕᓯᕐᒥᑦ ᐃᓚᒋᐊᕈᑕᐅᓗᓂ ᐃᒥᕐᒧᑦ.  

ᒪᓕᒡᓗᒍ ᐃᓚᒍᑕᖅ 152(1) ᓄᓇᕗᒻᒥᑦ ᐸᖕᓇᐃᔩᑦ ᐱᓕᕆᐊᒃᓴᓄᓪᓗ ᖃᐅᔨᓴᕐᓂᖕᒧᑦ ᐱᖁᔭᒥᑦ 
ᓄᓇᓕᐸᐅᔭᒃᑯᑦ ᑐᒃᓯᕋᕐᓗᑎᒃ ᐱᔪᓐᓇᐅᑎᒥᑦ ᐃᒥᕐᑕᕐᓂᐊᕐᓗᑎᒃ ᐊᑎᖃᙱᑦᑐᒥᑦ ᑕᓯᕐᒥᑦ ᑭᑭᑕᐅᓯᒪᔪᖅ 
ᓄᓇᕗᒻᒥ ᐸᕐᓇᐃᔩᓂᑦ ᐊᒻᒪᓗ ᓄᓇᕗᒻᒥ ᐊᑦᑐᐃᓂᐊᕐᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᑦᑕ ᕿᒥᕐᕈᓂᖏᓐᓂᑦ 
ᑐᐊᕕᖕᓇᕐᑐᒨᖅᐸᑦ. 

ᐊᑐᙱᓐᓂᖓ ᐃᓚᖓᓂ 3: 

152 (1) ᐅᓇ ᐃᓚᖓ ᐊᑐᙱᑦᑐᖅ ᐱᔾᔪᑎᒋᓪᓗᒋᑦ ᖃᓄᐃᑦᑐᑐᐃᓐᓇᑦ ᐱᓕᕆᐊᑦ ᐱᓕᕆᐊᖑᔪᖅ ᑎᑭᖦᖢᒍ 

(a) ᑲᓇᑕᒥ ᑐᐊᕕᖕᓇᕐᑐᖅ ᐊᔾᔨᐅᙱᑦᑐᒥ ᐊᑐᑲᐃᓐᓇᕐᓂᐊᕐᓗᑎᒃ ᑐᐊᕕᕐᓇᖅᑐᓕᕆᓂᕐᒧᑦ 
ᐱᖁᔭᒃᑯᑦ; 

(b) ᑐᐊᕕᖕᓇᖅᑐᖅ ᒐᕙᒪᑐᖃᒃᑯᑦ ᐅᑭᐅᑕᖅᑐᒥᓪᓘᓐᓃᑦ ᒥᓂᔅᑕ ᐱᔪᓐᓇᕐᓂᖃᕐᑐᑦ 
ᖃᓄᐃᑦᑐᑐᐃᓐᓇᕐᓂᑦ ᐊᓯᖏᓐᓂ ᒪᓕᒐᓕᐅᕐᕕᒡᔪᐊᕐᒥᑦ ᐱᖁᔭᖅ ᐅᑭᐅᕐᑕᖅᑐᒥᓪᓘᓐᓃᑦ ᒪᓕᒐᖅ 
ᓇᓗᓇᐃᕐᓯᓂᐊᕐᓗᓂ ᑐᐊᕕᖕᓇᖅᑐᒦᓕᕐᓂᖓᓂ, ᖃᓄᐃᓕᐅᕈᑎᖃᕐᓗᑎᒃ 
ᑐᐊᕕᖕᓇᕐᑐᒧᐊᖁᓇᒋᑦ ᐋᖅᑭᒋᐊᕐᓗᒍᓘᓐᓃᑦ ᒥᑭᑎᒋᐊᕐᓗᒍᓘᓐᓃᑦ ᐊᒃᑐᐃᓂᖓ ᐃᓱᒪᒋᔭᐅᔪᖅ 
ᑐᐊᕕᖕᓇᕐᑐᖃᕐᒪᑦ;  

(ᐅᖃᐅᓯᕆᔭᐅᒃᑲᓐᓂᕐᓂᖓ) 

ᐃᓚᖓᑦ 3 ᓄᓇᕗᒻᒥ ᐸᕐᓇᐃᔨᑦ ᐱᓕᕆᐊᖑᔪᒃᓴᒧᓪᓗ ᖃᐅᔨᓴᕈᑎᒧᑦ ᐱᖁᔭᕐᒧᑦ, S.C. 2013, c.14, s.2 
(ᓄᓇᕗᒻᒥ ᐸᖕᓇᐃᔨᑦ ᐱᓕᕆᐊᖑᔪᒃᓴᒧᓪᓗ ᖃᐅᔨᓴᕈᑎᒧᑦ ᐱᖁᔭᖅ), ᐊᑐᔾᔮᙱᑦᑐᖅ ᐱᓕᕆᐊᒃᓴᓄᑦ ᑲᒪᒋᔭᑦ 
ᑐᐊᕕᖕᓇᓕᕐᑎᓪᓗᒍ ᐅᑭᐅᖅᑕᖅᑐᒥᑦ ᒥᓂᔅᑕ ᐱᔪᓐᓇᕐᓂᖃᕐᑐᖅ ᐅᑭᐅᖅᑕᖅᑐᑦ ᒪᓕᒐᖏᑎᒍᑦ 
ᓇᓗᓇᐃᕐᓯᓂᐊᕐᓗᓂ ᑐᐊᕕᕐᓇᖅᑐᒥᑦ ᐃᓱᒪᒋᔭᐅᕗᖅ ᑐᐊᕕᖕᓇᕐᑐᖃᕐᓂᖓᓂᑦ (s.152(1)).  

ᐱᔪᓐᓇᕐᓂᖃᕐᐳᖓ ᓇᓗᓇᐃᕐᓯᔭᕆᐊᒃᓴᖅ ᑐᐊᕕᖕᓇᕐᑐᒥᑦ ᖃᓄᑐᐃᓐᓇᖅ ᓄᓇᕗᒻᒥᑦ ᒪᓕᒃᓗᓂ s.11(1) 
ᑐᐊᕕᕐᓇᖅᑐᓕᕆᓂᖕᒧᑦ ᐱᖁᔭᒃᑯᑦ, S.Nu. 2007, c.10, ᐃᓱᒪᓪᓗᖓᓗ ᒫᓐᓇ ᐃᒪᑭᒃᓴᕐᓂᖅ 
ᐃᒥᖅᑕᕐᕕᖕᒥᑦ, ᐃᒪᑭᓗᐊᕐᖢᓂᓗ ᖃᖔᓗᖕᓂᑦ ᓂᐊᖁᙴᑉ ᑰᖓ ᑐᐊᕕᖕᓇᕈᑎᐅᕗᖅ ᐃᖃᓗᖕᓂ 
ᓄᓇᓕᐸᐅᔭᒃᑯᓐᓄᑦ.  ᓴᓗᒪᔪᒥ ᐃᒪᖃᕆᐊᖃᓪᓚᕆᒃᐳᑦ ᐃᓄᐃᑦ ᖃᓄᐃᖁᓇᒋ, ᐊᒻᒪᓗ ᐃᓱᒪᒋᔭᐅᓪᓗᓂ 
ᖃᓄᐃᙱᑦᑎᐊᖁᓪᓗᒋᑦ ᐊᑦᑕᕐᓇᕐᑐᒦᖁᓇᒋᓪᓗ ᐃᖃᓗᖕᒥᑦ ᐱᓕᕆᐊᖅ ᑲᔪᓯᓗᓂ ᑭᖑᕙᙱᓪᓗᓂ. 

ᑎᑎᕋᖅᑐᖅ, 

 

 
ᒥᓂᔅᑕᐅᑲᐃᓐᓇᕐᑐᑦ ᔪᐊᓇ ᖁᐊᓴ 
ᒥᓂᔅᑕ ᑕᐃᕕᑎ ᔪᐊᓇᓯᒧᑦ 
ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᒃᑯᑦ  
 

ᐊᔾᔨᖓᓂᑦ ᐱᑎᑕᐅᔪᑦ: 

ᑭᐊᓂ ᐱᐊᓪ, ᒪᐃᔭ, ᓄᓇᓕᐸᐅᔭᖅ ᐃᖃᓗᖕᓄ 
ᑲᐃᐅᓪ ᓰᓕ, ᒥᓂᔅᑕᐅᑉ ᑐᒡᓕᐊ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ 
ᐹᓚᐃᓐ ᕼᐃᕝᕗᕐᓚᓐ, ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ, ᓄᓇᕗᒻᒥ ᑐᐊᕕᖕᓇᖅᑐᓕᕆᔨᒃᑯᓄᑦ 
ᐳᕌᑦ ᒪᒃᕚᓪ, ᑐᑭᒧᐊᑦᑎᑦᓯᔨ ᐊᑐᐊᒐᓕᕆᓂᕐᒧᑦ, ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
 


